
　〈溪西流三十里合𣿄入貢〉水㶑〈縣東北舊名㶑江又名平川源岀蜈公山西㑹濊水黄田水通平固〉

　〈江口入貢〉濊〈藍陂西流抵東澗口二百餘里合歛爲平川又抵平固江口入貢〉黃田〈縣西北清〉

　〈德鄉東流入㶑〉獅灘〈衣錦鄉灘有石屹立如獅〉靈湖〈縣東二十里水清徹舊有巨魚帶銅鐶人〉

　〈或見之今亡〉瀧衣錦〈衣錦鄉崖石層起如人跨馬諺云龍下三瀧舟楫莫當唐子儀募工修治〉

　〈以通險阻〉長信〈縣東二十五里狂瀾奔急聲吼如雷俗呼上曰啞灘舟過禁聲下曰泥潭深不可測〉

　潭龍王〈縣南半里爲龍穴漁人入水嘗見㡳有石竇如龍宫潭上有石突出江心〉仙女〈清德〉

　〈鄉其潭上有岩穴深廣十餘丈有盤石夷衍可坐下有龍湫〉泉靈〈玉山龍華寺側泉清冽雖旱不〉

　〈涸〉玉珠〈縣東十五里其泉湧出噴散如珠〉井葛洪丹〈縣西隅深三丈許㡳有亘石竅〉

　〈中泉味異常〉大〈縣北隅泉清冽〉天池〈縣北二百武知縣唐子儀浚引渠水三穿九曲入池萦廻〉

　〈上岀南門外〉

